














usmjeravati sve ostale aktivnosti. RjeSavanje pi-
tanja strucnosti, i jacanje pozicije vjeroucitelja ¢e
biti permanentna briga ovoga udruzenja. To ce
se lakSe posti¢i uvodenjem struc¢nih savjetnika
pri zavodima.

Kako ¢e Glavni produktivni dio udru-
zenja biti izdavacka djelatnost, udruzenje ¢e po-
raditi na ponovnom pokretanju Kevsera i boljoj
distribuciji Muallima, Sumejje i drugih ¢asopisa,
kao i listova za djecu. Nastojace se osnovati stal-
ni fond za podrsku projektima od prioritetnog
znacaja, a u dogledno vrijeme pokrenuti i ozbi-
ljan casopis za vjeronuacnu praksu.

Udruzenje ¢e na sebe preuzeti organiza-
ciju vjeronauc¢nog takmicenja na svim nivoima,
kao i obiljezavanje jubileja vezanih za $kolsku
vjeronauku.

Jedan od prioriteta je, takoder, i osni-
vanje Agencije za podrsku autorskim projektima
koja ¢e raspisivati redovne konkurse za priru¢ni-
ke, nastavna sredstva i pomagala, nastavne pri-
preme, inovacije u nastavi, eseje itd. Neprekidno
¢e trebati raditi na cuvanju digniteta vjeroucitelja
i pridrzavanju kodeksa vjeroucitelja. Odmah ¢e
se krenuti sa nekim ja¢im projektom, kao na pri-
mjer podrska izgradnji studentskog doma FIN-a.

6. Strategija

Ovaj danas skup treba na sebe preuze-
ti odgovornost inicijativnog odbora. Inicijativni
odbor ¢e svoj prijedlog za osnivanje udruzenja
dostaviti Rijasetu IZ i zakazati susret sa reis-ul-
ulemom najkasnije za dva mjeseca - do 11. juna.
Osnivacku skupstinu je potrebno odrzati najka-
snije za Sest mjeseci - do 11. oktobra ove godine.

Vertikalna struktura organizacije sa

Glavnim odborom je bolja od horizontalne sa
koordinacionim odborom. Dakle, mora se usta-
noviti Glavni odbor Udruzenja. Status ce biti isti
kao i kod Ilmijje — udruzenje gradana pri Islam-
skoj zajednici sa svojstvom pravnog lica.
Bez obzira kakva organizaciona struktura
udruzenja bila, kada se tic¢e regionalne i lokalne
sheme (muftijstva ili kantoni, odnosno medzlisi
ili op¢ine) udruzenje iz Sarajeva ce se cjelovito
integrisati u krovnu instituciju kao integralni
dio srednjeg nivoa organizovanog djelovanja
vjeroucitelja (kantonalni nivo ili bolje regionalni
nivo zbog, nadamo se, dokidanja kantona u
blizoj budu¢nosti).

Kroz akte ¢e se srednji (regionalni) nivo
za sada urediti kao kantonalni + Br¢ko Distrikt
+ RS zbog svake vrste potrebne komunikacije
sa ministarstvima i pedagoskim zavodima u tim
strukturama zakonodavne i izvr$ne vlasti. Ipak,
isti taj srednji nivo (kantoni + Distrikt + RS) ¢e
biti fleksibilno postavljen kako bi se u slucaju,
nadamo se, buduceg prestrukturiranja srednjeg
nivoa vlasti u drzavi iz kantonalnog u regional-
ni i sam mogao jednostavnije prestrukturirati na
isti nacin.

Bi¢e neophodno razviti svaku vrstu od-
nosa sa svim institucijama, posebno sa Udru-
zenjem Ilmijje. Jedan od zadataka ce biti zastita
vjerskog dostojanstva i integriteta IZ kao spone
svih muslimana u BiH i reis-ul-uleme kao perso-
nifikacije IZ-e.

7. Realizacija

Kod donosenja statuta udruzenja isti ce
se vezivati za 72. ¢lan Ustava IZ kao i za 12. i 14.
¢lan Zakona o udruzenjima i fondacijama, kako
bi se ispravio postojeci nedostatak kod trenutnog
statuta UdruZzenja vjeroucitelja iz Sarajeva, koji u
svojoj preambuli ne spominje odredbe Ustava IZ.

Prema odredbi ¢lana 72. stav 1, 2,1 3,
Ustava Islamske zajednice u Bosni i Hercegovi-
ni moguce je osnovati udruzenje kojem legalitet
daje najvisi organ, Sabor 1Z-e.

Clan 72. Ustava IZ u BiH glasi:

U okvirima Islamske zajednice mogu se
osnivati udruzenja.

Rad udruzenja ureduje se Statutom.
Statut donosi skupstina udruzenja, a po-
tvrduje ga Sabor Islamske zajednice.

Iako je u clanu 20. Statuta Udruzenja
vjeroucitelja Kantona Sarajevo ostavljena mo-
gucnost da se Udruzenje moze pripojiti, razdvo-
jiti ili na drugi nacin trasformirati kada to odluci
Skupstina Udruzenja 2/3 ve¢inom glasova, sma-
tramo da to nece biti potrebno.

8. Valorizacija

e Potrebna nam je Skolska vjeronauka
koja saraduje sa $kolskim predmetima,
te primjerno ostvaruje obostrano
prihvacanje i toleranciju.

e DPotrebna nam je Skolska vjeronauka
koja saraduje sa mektebom i na taj nacin
potvrduje svoju teoriju kroz mektepsku
praksu.

e Potrebno nam je udruzenje vjeroucitelja
koje nove komunikacijske medije i
tehnologije integriSe u obrazovanje
skolskih vjeroucitelja i u $kolsku
vjeronauku.

Zbog svega navedenog smatram da je
doslo vrijeme za jedinstvenim udruzenjem i
organizovanim djelovanjem svih vjeroucitelja
islamske vjeronauke u BiH. Jedino ¢emo se na taj
nac¢in mo¢i ravnopravno boriti sa ostalim sli¢-
nim udruZenjima za svoj ravnopravan status.

Summary

THE ASSOCIATION OF RELIGIOUS STUDIES TEA-
CHERS IN BOSNIA AND HERZEGOVINA
- FROM IDEA TO IMPLEMENTATION -!

Samir Dedi¢

In this paper, submitted for The 2" Assembly of Islamic
Religious Studies Teachers — held on April 11% 2010 at
Potocari, Srebrenica, the author explores possibilities and
stresses the need for the creation of a unique association
of religious studies teachers in Bosnia and Herzegovina.
The Association of Religious Studies Teachers of the Sarajevo
Canton was founded in June 2006, and The Council of Reli-
gious Studies Teachers in the Mufti Unit of Tuzla was founded
the in January 2007. The author believes that it is neces-
sary to make a joint organization out of the two existing
associations, yet respecting the basic minimum standards,
which, according to his beliefs, are: legitimacy - to gather
together all the mufti unit representatives; validation - to
get a mandate from The Council of the Islamic Community;
loyalty — to be registered as a citizen association.

The author itemizes specific steps regarding the implemen-
tation of this idea and points out its main initial activity
guidelines. At the end of the paper, the author emphasizes
that the time has come for setting up a unique association
and organized activities regarding all the religious studies
teachers of the Islamic Community in Bosnia and Herze-
govina, which will be the only way through which they
can achieve their status on an equal footing with other
associations.

Key words: religious studies, Association of Religious
Studies Teachers, Council of Religious Studies Teachers,
Association of limiyyah of the Islamic Community in Bosnia
and Herzegovina, Association of Islamic Religious Studies

Teachers in Bosnia and Herzegovina.

1 Paper submitted for The 2™ Assembly of Islamic Religious
Studies Teachers in Bosnia and Herzegovina, held on April 11%
2010 at Potocari, Srebrenica!

ISKUSTVAI
REZULTATI
UDRUZENJA
VJEROUCITELJA
KANTONA
SARAJEVO | STAV

O UDRUZIVANJU
VJEROUCITELJA NA
NIVOU DRZAVE BIH

Zijad OKANOVIC

Sazetak

Vjeronauka je u skole uvedena pocetkom 90-ih godina. U
proteklom periodu, vjeronauku su predavali i oni koji su
bili stru¢no osposobljeni i oni koji nisu bili stru¢no ospo-
sobljeni. Medutim, danas kada imamo uglavnom stru¢no
obrazovan kadar koji moze odgovoriti svim zahtjevima
moderne, kvalitetne i kreativne nastave, postavlja se
pitanje i organiziranosti vjeroucitelja u organizaciju koja
ce imati svoj vertikalni i horizontalni ustroj. Vjeroucitelji
su u meduprostoru izmedu Islamske zajednice i $kole kao
javne ustanove. Zbog specifi¢nosti polozaja u kojem se
nalaze, sve vise se osjeca potreba organiziranog djelovanja
i nastupanja i prema Islamskoj zajednici i prema drzavi.
Klju¢nerijedi: vjeroucitelji, vieronauka, Islamska zajednica,
javne ustanove, skole, udruzenje vjeroucitelja

0 Udruzenju vjeroucitelja Kantona Sarajevo

Udruzenje vjeroucitelja Kantona Saraje-
vo je organizirano kao Udruzenje gradana koje
je dobilo pismenu preporuku i podrsku za osni-
vanje od Rijaseta IZ u BiH'. Ovakav vid udruzi-
vanja vjeroucitelja u Kantonu Sarajevo je polucio
rezultate uzimajuci u obzir specificnosti grada
koji je teritorijalno homogeniziran i gusto nase-
lien. Da li bi ovakav vid organiziranja bio ade-
kvatno rjeSenje na cijeloj teritoriji Bosne i Herce-
govine je pitanje za analizu.

Kada je 2006. god. Udruzenje vjeroucite-
lja formirano, mi smo imali nekoliko ciljeva koje
smo postavili, od kojih su dva bila prioritetna.
Prvenstveno nam je bio cilj da pomognemo vje-
rouciteljima da nastavu vjeronauke izvode kvali-
tetnije i da se okruzenju u kojem radimo i djelu-
jemo predstavimo kroz opéekorisne projekte.

Kada je u pitanju vjeronauka i pomo¢
vjerouciteljima, ne samo u Kantonu Sarajevo vec¢
i Sire, mi smo pokrenuli web stranicu Udruzenja
vjeroucitelja koju smo koncipirali tako da bude
servis za vjeroucitelje. Da vjeroucitelji pomazu
jedni drugima. Neki vjerouditelji su imali veé
uradene didakticke materijale koje su prije toga
nudili VPS Rijaseta IZ i oni su odbili to Stampati.
Sakupili smo te materijale, sabrali tekstove koji
su objavljeni u stru¢nim ¢asopisima, a koji mogu
biti od pomo¢i vjerouciteljima, postavili nekoli-
ko pisanih priprema za realizaciju nastavnog sata
i uputili poziv vjerouciteljima da nam se javljaju i
$alju svoje radove. Osluskivali smo vjeroucitelje i
pokusavali ponuditi materijale koji ¢e im biti od
koristi. Web stranica je za nepunu godinu dana
postala nezaobilazno mjesto u virtualnom svijetu
svima onima koji su trazili i Zeljeli da unesu no-
vine i kreativnost u nastavi vjeronauke.

Udruzenje vjeroucitelja je 2010. godine
napravilo redizajn stranice i preimenovalo je u
Edukativni web portal vjeroucitelji.ba. Zelja nam
je bila da se otvorimo prema svim vjeroucitelji-
ma i da vjeroucitelji ovaj web portal osjecaju kao
svoj, da Salju svoje materijale i da koriste mate-
rijale svojih kolega. Medutim, puno vise je onih
koji Zele da uzmu ponudene materijale od onih
koji su nudili i slali svoje vlastite. Kuriozitetan je

1 Rijaset Islamske zajednice u Bosni i Hercegovini je na svojoj
19. redovnoj sjednici, odrzanoj 31.08.2006., odnosno 7. $a’bana
1427. h.g. rjesavajuci po zahtjevu Inicijativnog odbora za osnivanje
Udruzenja vjeroucitelja Kantona Sarajevo donio sljede¢i zakljucak:
Rijaset podrzava formiranje Udruzenja vjeroucitelia Kantona
Sarajevo, kao Udruzenja gradana koje ce svojim aktivnostima
doprinositi afirmaciji vieronauke u Skolama i rjesavanju problema
vjeroucitelja sa kojima se oni suolavaju u obavljanju nastavnog
procesa u ovoj oblasti.

podatak da za ovih nekoliko godina postojanja
ove web stranice niko od kolega vjeroucitelja koji
rade u srednjim Skolama nije poslao pripremu sa
nastavnim sadrzajem za srednju $kolu.
Udruzenje vjeroucitelja Kantona Sarajevo je za
protekle cetiri godine postojanja realiziralo veci
broj projekata. O Udruzenju su pisali Islamske
informativne novine Preporod, Saff, web portal
depo.ba, Muallim, oglasavali smo se saop¢enjima
i reakcijama u medijima. Uradili smo i realizirali
niz opcekorisnih projekata. Samo ¢emo ih
taksativno nabrojati:

e U saradnji sa Muftijstvom sarajevskim,
povodom 31. maja, dana nepusaca, raspisali
smo konkurs u svim osnovnim i srednjim
$kolama Kantona Sarajevo u likovnim i
literarnim radovima na temu ,,Pusenje
ubija“, zatim organizirali izlozbu prispjelih
radova u KurSumliji medresi i urucili
nagrade najuspjesnijim ucenicima.

e  Organizirali simpozij u amfiteatru FIN-a o
temi ,,Vjeronauka u odgojno-obrazovnom
sistemu u BiH®

e  Raspisali i realizirali konkurs za najbolju
Pisanu pripremu za realizaciju nastavnog
sata

e [ projekt na koji smo posebno ponosni
»Pomo¢ bolesnoj djeci bolnice Kosevo®
Clanovi Udruzenja vjeroucitelja dva puta
sedmi¢no posjecuju bolesnu djecu i druze
se s njima, i pokusavaju bar na trenutak da
im ublaZe bolesnicke dane.

Vaznost ovakvih projekata je za vjerou-
citelje kao nosioce aktivnosti veoma bitan. Sve
gore nabrojano smo uradili preko projekata na
koje smo aplicirali od op¢ina do Federacije. Ono
§to zelimo napomenuti je da Udruzenje vjero-
ucitelja jo$ uvijek nema svoj adekvatan prostor
u kojem bi se okupljali i realizirali svoje ideje i
zamisli jo$ bolje i kvalitetnije. Muftijstvu sarajev-
skom smo jo$ prije dvije godine uputili pisanu
molbu da nam pomogne u dobijanju adekvatnog
prostora za rad Udruzenja, medutim, do danas
nismo rijedili taj problem.

Na koji nacin organizirati vjeroucitelje na nivou
driave

O samom nacinu organiziranja treba
krenuti od ¢injenice da teritorijalna organizira-
nost drzave Bosne i Hercegovine se ne poklapa sa

teritorijalnom organizacijom Islamske zajednice
u BiH. Kantoni u Federaciji su nadlezni za obra-
zovanje, u RS je to entitet, a u Br¢kom je u nad-
leznosti administracije Distrikta. U strukturi IZ,
mutftijstva su ta koja su nadlezna za vjeronauku.
Ali imamo situaciju da neka muftijstva (Tuzlan-
sko muftijstvo) pokrivaju Tuzlanski kanton, Br¢-
ko distrikt i dio teritorije RS-a. Mi smatramo da
bi vjeroucitelji trebali formirati svoja udruzenja
na teritorijalnom nivou ministarstava obrazo-
vanja kojima pripada, jer je vjeronauka predmet
koji se izuc¢ava u drzavnim $kolama. Svi zakoni,
propisi, polaganje struc¢nih ispita, organiziranje
Strucnih aktiva, organiziranje seminara, nadzor
uposlenika ide preko ministarstva obrazovanja
ili prosvjetno-pedagoskih zavoda ako postoje pri
ministarstvu. U nekim dijelovima BiH dio ovih
poslova je preuzela IZ, odnosno muftijstva (or-
ganizacija seminara, stru¢ni nadzor). Vlada jed-
no opcée $arenilo i iz tog razloga Islamska zajed-
nica bi trebala da uspostavi partnerski odnos sa
vjerouciteljima i ministarstvima obrazovanja na
svim nivoima. Sa vjerouciteljima zato $to su vje-
roucitelji izvr$ioci nastavnih planova i programa
koje donosi Islamska zajednica, uostalom, ona ih
je i $kolovala i dala im saglasnost za rad u $ko-
lama, a sa ministarstvima obrazovanja zato §to
su vjeroucitelji na platnim spiskovima drzavnih
institucija (budzetski korisnici).

Kome su potrebni udruzeni vjeroucitelji?

Ono §to je vaznije od nacina udruzivanja
vjeroucitelja jeste pitanje kome su potrebni orga-
nizirani vjeroucitelji? Vjerouciteljima, Islamskoj
zajednici ili drzavi. Po logici stvari, organizirani
vjeroucitelji bi bili potrebni svima. Oni bi bolje,
brze i lakse ostvarivali svoja prava i u struktu-
rama IZ i u strukturama ministarstava kojima
pripadaju kao uposlenici, jer su konektovani i na
jedne i na druge. Po dosadasnjem iskustvu Udru-
zZenja vjeroucitelja Kantona Sarajevo, udruziva-
nje vjeroucitelja je visestruka korist za sve.

Ko je odgovoran sto se vjeroucitelji nisu
do sada organizirali bolje? Odgovornost je prven-
stveno na vjerouciteljima, a dijelom i na Islam-
skoj zajednici. Vjeroucitelji bi se morali organi-
zirati zato $to ¢e na taj nacin mod¢i lakse ostvariti
svoja prava i u Islamskoj zajednici (nema ih u
Ustavu IZ) i u ministarstvima obrazovanja koji-
ma pripadaju. Islamskoj zajednici bi organizirani
vjeroucitelji mogli pomodi u iskazivanju potreba
koje oni imaju, a koje bi IZ trebala da servisira.

Medutim, stanje je tako da niko nije posebno za-
interesiran za organizovane vjeroucitelje.

A evo i razloga za ovakvu tvrdnju. Ve-
oma je malo natpisa i inicijativa u medijima od
strane vjeroucitelja o aktivnostima udruzivanja.
Nekoliko se puta oglasio nas kolega Semir Dedi¢
i nudio neke inicijative, ali su jo$ uvijek bez kon-
kretnih rezultata. A gdje su ostali vjeroucitelji?
Da li su zainteresirani za krovnu organizaciju, da
li dovoljno promoviraju svoj rad, a vjeroucitelji
odli¢no obavljaju svoj dio posla u $kolama. To
pokazuju rezultati i brojnost u¢enika u procen-
tima. Kada pogledamo casopise unutar IZ vidjet
¢emo da je za aktivnosti vjeroucitelja iz Skola
posveceno veoma malo prostora. Naravno, nije
do uredivacke politike ¢asopisa i novina vec je
do angaziranosti vjeroucitelja i Zelji da svoj rad
predstave. Sama cinjenica da su vjeroucitelji na-
kon 15-ak godina rada u $kolama organizirani u
udruzenje ili aktiv u samo dva kantona ili muftij-
stva govori o inertnosti vjeroucitelja kada se radi
o organiziranom djelovanju (postoji samo jedno
udruzenje).

Islamska zajednica i vjeronauka

Od ponovnog uvodenja vjeronauke u
obrazovni sistem BiH vjerske zajednice su dobile
i zadatak da vode, pripremaju i nadziru nastav-
ne planove i programe, udzbenike i kadar koji su
obrazovali. Islamska zajednica je u samom po-
Cetku dala veoma veliki doprinos i to je prili¢no
kvalitetno uradila, ali nakon 15-ak godina posto-
janja vjeronauke odnos IZ prema vjeronauci je
takav da rade ono $to je neophodno. Islamskoj
zajednici odgovara da ima $to manje obaveze
prema vjerouciteljima i zadovoljava se sa mini-
mumom podrske koju pruza vjerouciteljima. Na-
vest ¢u samo neke ¢injenice da bih potkrijepio
ovaj stav. IZ jedva uspijeva da godinu za godinu
pripremi nastavni plan i program za devetogo-
di$nje obrazovanje, izda udzbenik za taj razred
(ove godine je to sedmi razred devetogodisnjeg
obrazovanja), posalje svog predstavnika na teren
da prisustvuje na seminarima za vjeroucitelje i
vjerujemo da ima jo$ aktivnosti oko vjeronauke
koje vodi za koje vjeroucitelji Ne moraju znati,
jer nije u njihovoj nadleznosti. Ovaj dio posla i
pripada IZ, jer je u njenoj nadleznosti sve nabro-
jano, ali da li je to dovoljno da bismo imali kvali-
tetnu nastavu vjeronauke. Odgovor glasi da nije.
Trebalo bi napraviti inventuru i nakon 15 godina
odgovoriti na neka pitanja. A to su:

e Zasto se Nastavni plan i program za
devetogodi$nje osnovno obrazovanje, a i
udzbenici rade i pi$u godinu za godinu, a ne
trijadu po trijadu kako je uobicajeno

e Zato i poslije 15 godina nema udzbenika za
srednju $kolu (osim za prvi razred, izasao u
toku $kolske 2009/2010. skolske godine)

e Zasto IZ nema standarde za izradu
udzbenika, prihvatajuci standarde
Ministarstava obrazovanja nadogradene za
potrebe i specifi¢nosti predmeta vjeronauka.

e Za$todosadaizdatiudzbenicinisu usaglageni
terminoloski (npr. prijevod Kurana se koristi
od nekoliko prevodilaca,...)

e Zasto IZ nije osmislila, napravila i izdala
ni jedan pomo¢ni didakticki materijal za
vjeronauku na bilo kom nivou

e Kakva je uloga Vije¢a za vjeronauku koje
je formirano od strane Rijaseta IZ i koji su
rezultati njihovog djelovanja za protekli
period

e Zasto u proteklih 10-ak godina od strane
Rijaseta IZ nije organiziran ni jedan nau¢ni
skup o vjeronauci

e Zasto IZ nije napravila istrazivanje o
uc¢incima i  postignutim  rezultatima
vjeronauke u proteklom periodu, ne o
brojnosti ucenika ve¢ o kvalitetu nastave
(povratnu informaciju od roditelja...)

e Zasto nevladine organizacije Stampaju i
distribuiraju pomoc¢ne didakticke materijale
(Zenski edukacioni centar Nahla je podijelila
hiljadu kompleta vjerou¢iteljima didaktickog
materijala koji se moze koristiti u nastavi
vjeronauke, $to je za svaku pohvalu) a zasto
to nije uradila IZ ni jednom u proteklom
periodu.

e Za$to se za pisanje udzbenika viSe ne
raspisuje konkurs (posljednji put je konkurs
raspisan za udzbenik za Ccetvrti razred
devetogodi$njeg obrazovanja)

Ako ¢e organiziranje vjeroucitelja na ni-
vou drzave pomodi ili inicirati u rje$avanju ovih
i sli¢nih pitanja za vjeronauku, u tom slucaju vje-
roucitelji treba da se organiziraju $to prije i daju
svoj doprinos u kreiranju bolje i kvalitetnije na-
stave vjeronauke, da kazu svoje stavove, iznesu
svoja misljenja i zahtijevaju od IZ ono $to im je
potrebno.

Partnerski odnos vjeroucitelja i Islamske zajednice

Zbog svega navedenog IZ sa vjeroucite-
ljima mora u budu¢nosti graditi partnerske od-
nose. To znaci da vjeroucitelji moraju biti orga-
nizirani sa jasnim ciljevima i zahtjevima prema
1Z, a IZ treba i mora uvaziti specificnost odnosa
i uspostaviti partnerske odnose osluskujuéi vje-
roucitelje i roditelje koje su to potrebe koje tre-
ba zadovoljiti u realizaciji projekta koji se zove
vjeronauka u javnim ustanovama. To trazi jednu
senzibilnost odnosa za §ta do sada nismo imali
adekvatnu klimu u odnosima IZ - vjeroucitelji
- djeca (roditelji) - odgojno-obrazovne Javne
ustanove.

Oganizacija vjeroucitelja na drzavnom
nivou je samo jedan od zadataka koje treba ura-
diti po pitanju cjelokupnih odnosa i brige IZ o
predmetu vjeronauka.

Postavlja se pitanje daljnjeg razvoja
islamske vjeronauke.

Za kvalitetan razvoj potrebno je napravi-
ti nekoliko iskoraka.

Kratkoro¢no, u naredne tri godine treba:

e Sagledati i analizirati trenutno stanje
vjeronauke, ukljucujuci novi nastavni plan
i program, udzbenike i kadar.

e Uvezati vjeroucitelje na cijeloj teritoriji
BiH u jedinstveno udruzZenje (odabrati
najpovoljnije rjeSenje s obzirom na
organizacionu  strukturu  drzave -
ministarstva obrazovanja i organizacionu
strukturu 1Z7)

e Uraditi istrazivanja o ucinku vjeronauke
(povratna informacija od roditelja)

e Napraviti strategiju razvoja predmeta
Islamska vjeronauka za narednih deset
godina

Zakljucak

Vjeronauka u javnim odgojno-obrazov-
nim ustanovama je elementarno pravo svakog
pojedinca u drustvu i licni izbor svakog rodite-
lja. Posto su vjeroucitelji dobili amanet da djecu
koja to zele poducavaju stilu i nacinu Zzivota u
odgojno-obrazovnim ustanovama koji se zove
islamski nacin zivota, moraju to raditi odgovor-
no, profesionalno i sa puno ljubavi. Organizira-
nje vjeroucitelja na drzavnom nivou bi bila korist
za sve ¢lanove drustva, a prvenstveno za ucenike

kojima predajemo, jer bi kvalitet nastave sigurno
bio bolji. Udruzeni i organizirani vjeroucitelji bi
mogli razmjenjivati iskustva izmedu sebe i or-
ganizirano nastupati prema Islamskoj zajednici
i drzavi. Islamska zajednica bi u organiziranim
vjerouciteljima imala partnera od kojeg bi pri-
mala impulse i informacije kako bi mogla pruziti

kvalitetan servis vjerouciteljima, jer su oni izvrsi-
oci onoga §to Islamska zajednica osmisljava kroz
Nastavne planove i programe i udzbenike. Na
kraju, i drzava bi imala korist, jer bi imala kva-
litetan i organiziran kadar za predmet Islamska
vjeronauka, koji bi odgovorili svim zahtjevima
vremena i prostora na kojem Zivimo.

Summary

EXPERIENCE AND RESULTS GIVEN BY KS RELIGIOUS
STUDIES TEACHERS ASSOCIATION ON UNITING ON BH
STATE LEVEL

Zijad Okanovi¢

Religious studies were introduced to the schooling system
in the beginning of 1990s. In the past, religious studies
were taught by both qualified and non-qualified teachers.
However, today, when we have qualified staff that can
meet up with all the requirements of modern, quality and
creative teaching, there is a question of how to establish a
systematic, on both the vertical and horizontal level, orga-
nisation that would unite all the religious studies teachers.
Religious studies teachers are in between the Islamic Co-
mmunity and the school as a state-governed institution.
Due to their specific status, there is a growing need to act
as an association when co-operating with both the Islamic
community and the state.

Key words: religious studies teachers, religious studies,
Islamic Community, state-governed institutions, schools,
religious studies teachers association

VJEROUCITEL)J -
ODLIKE | DILEME

Bekir SABIC

Sazetak

Vjeorucitelj je,pozvan” da nosi svjetlo islama i trebao bi to
biti u bilo koje vrijeme i na bilo kojem mjestu, istice autor
ovoga teksta. Vjeroucitelj je uisto vrijeme i ucenik i ucitelj,
uciiz svake situacije i od svih s kojima komunicira, a pouca-
va jednostavno i razumljivo, $to bi trebalo biti i najljepse!
Autor vjeroucitelja poredi sa pcelom radilicom. A pcelaiako
radi sama, radii za zajednicu, moZda se njen rad u zajednici
i ne primjecuje, ali ona radi i daje svoj doprinos bez obzira
koliki on bio. Zato je neophodno da vjerouciteljirade i ulazu
maksimum truda u pojedina¢nom radu gradedi zajednicu
od koje ce svi imati koristi.

Vrijeme je da se preduzmu konkretni koraci za udruzivanje
vjeroucitelja islamske vjeronauke na podrudju cijele BiH,
a zasto ne i svih vjerouditelja bez obzira koju vjeronauku
predavali? — naglasava se na kraju ovoga rada.

* Referat je podnesen na II susretu vjerouditelja islamske
vjeronauke u BiH odrzanom 11. aprila 2010. godine u
Potocarima kod Srebrenice!

Hvala pripada Allahu, Gospodaru svih
svjetova i neka je selam i salavat najodabranijem
stvorenju, Allahovom miljeniku i poslaniku, a
nasem uzoru i (vjero)ucitelju Muhammedu a.s.,
njegovoj porodici, ashabima i svim dobrim Alla-
hovim robovima.

»1i sa svakim - lijepo! I traZi da se (ine
dobra djela, a neznalica se kloni!“ (Sura A'raf,
199.) Najradije ne bih nista viSe kazao, ali danas
smo ovdje zbog nas, zbog ucenika s kojima ra-
dimo, zbog buducih generacija, zbog islama na
ovim prostorima... Biti musliman je privilegija,
jer Allah dz.s. upucuje koga On hoce, a uz musli-
man biti i vjeroucitelj je Cast i prilika, a da mojim
trudom i kreativno$¢u Allah nekoga uputi, e, to
je golemo... Aliis druge strane, ako budem sebeb
da neko okrene leda od islama, tesko meni.

Vjeroucitelj je ,,pozvan® da nosi svjetlo
islama i trebao bi to biti u bilo koje vrijeme i na
bilo kojem mjestu. On je musliman, Zeli drugima
ono $to i sebi, zeli da i drugi osjete slast islama,
imana...

Vjeroucitelj je odgovoran za ilmihal (vje-
roznanje), vrijeme i ucenike i bit ¢e pitan za to.
Odgovoran je i za radne kolege, kako u kolektivu
tako i u svom aktivu vjeroucitelja. Odgovoran je
i za roditelje s kojima dolazi u kontakt. Mozda
odgovoran i nije najljepsi izraz, ali pod tim po-
drazumijevam iskrenu, postenu, vrijednu, ta¢nu,
strpljivu, kreativnu, rado videnu osobu koja ne
komunicira sa spomenutim osobama razgovara-
ju¢i samo o islamu, nego o svim Zzivotnim pita-
njima ugradujudi u svoje rijeci Kur'an i hadis. On
je Zivi uzor muslimana ili bi to trebao biti. To ne
znadi da nije grjesnik, grjesnik je, ali bi trebalo
da ima najmanje grijeha u okolini u kojoj zivi i
djeluje.

Vjeroucitelj je vjernik koji svoje ubjede-
nje u srcu pokazuje jezikom, srcem i Zivotom,
dobrim djelima. Vjeroucitelj je ,,pcela ¢iji se rad
ne vidi odmah i mozda je i neprimijecen njegov
doprinos, ali ¢e neko zasigurno okusiti slast nje-
govog djelovanja, ne rada, jer je on misionar. Ka-
zem ,pcela®, jer ona ne moze bez zajednice nista,
ne moze ni vjeroucitelj, jer da nema zajednice on
i ne bi bio vjerouditelj, ali isto tako péela marljivo
leti, skuplja, donosi, vraca se, dijeli...

Vjeroucitelj je i ucenik i ucitelj, uci iz
svake situacije i od svih s kojima komunicira, a
poucava jednostavno i razumljivo, $to bi trebalo
biti i najljepse... Vjeroucitelj je... Mogli bismo na-
brajati jo§ dosta toga, ali vjerovatno se svi pitaju
da li ima takvih vjeroucitelja? - Ima. Koliko ih

ima? - Ima ih..., jer svoje znanje, vjestine i spo-
sobnosti ne koriste da nesto namecu nego da kod
drugih, prije svega u¢enika, razvijaju njihove vje-
$tine i sposobnosti, nude¢i novo i prosirujuci ve¢
usvojeno znanje. Znanje koje e koristiti za zivot
jer je zasnovano na trajnim vrijednostima, koje u
nekom periodu gube sjaj, ali samo radi iskusenja.
Vjerouditelji grade mostove medu ljudima, grade
mirno okruZenje bez obzira ko u tom okruzenju
zivio. Znaci li to da e svi ucenici takvog vjerou-
Citelja biti ,,dobri“? — Ne, jer i u vrijeme Poslani-
ka, a.s., nisu bili svi dobri, a on, a.s., je bio i ostat
¢e najbolji (vjero)ucitelj.

Ali, sa prvim ,profesionalnim® vjero-
uciteljima pojavilo se pitanje na koje jo$ uvijek
nije dat konkretan odgovor: Ciji su vjeroucitelji:
Islamske zajednice ili ministarstava obrazova-
Islamska zajednica ih obrazuje (ne sve), daje sa-
glasnost da mogu raditi, usvaja NPP, izdaje udz-
benike, a ministarstva obrazovanja utvduju oba-
veze u 40-¢asovnom radnom vremenu. Da li je to
dobro ili lo§e? Moze biti i jedno i drugo? Dobro,
jer znas$ $ta treba raditi, kada ¢es to raditi, odakle
¢e$ to uraditi, a ponekad i kako ¢es to uraditi. Ali
ako hoce$ da se pravdas (za nerad), onda je sve
ovo problem. A $ta bi radili da nije toga, ako ima
svasta i pored svega ovoga: Dio sa jednog foru-
ma: ,uglavnom, jedva izvukoh iz nje to, prica-
la im je kako je djeda mraz jedne novogodisnje
noci dosao i zavezao i zaklao mladu porodicu
sa malim djetetom. ono sto me sokiralo je sto je
pricu nastavila ‘ALI ZAAAATO djed hidzra nije
nikom nikad naudio’i bla bla.*, 1li b1 ,,Setali iz
jedne u drugu krajnost.

Mislim, vjerouditelji prvo moraju biti
svoji i spoznati svoje mjesto i ulogu koja im je
pruzena, a onda e biti i Islamske zajednice i mi-
nistarstava. Dio drzavnog obrazovnog sistema
bit ¢e veoma lahko, radeci svoj posao savjesno i
odgovorno, prihvatajuci ulogu razrednika gdje-
god je to moguce i koriste¢i moguc¢nost da budu
direktori kad god im se ukaze prilika za to. Ko
treba biti najpovjerljivija osoba u skoli? - Vjero-
ucitelj!

Vjerouditelji bi trebali da budu stub
Islamske zajednice u ovom vremenu: rade sa
najbrojnijom populacijom ,budué¢ih potencijal-
nih“ dzematlija, obrazovna struktura je dobra
(da je ne poredimo s drugima), komunikacija
je svakodnevna, ¢lanovi su Islamske zajednice
ili bi trebali biti, mogu biti ¢lanovi od dzemat-
skih odbora do Sabora, ali nisam za to da im to

bude zagarantovano, nego da to zasluze, pozna-
ju rad i strukturu Islamske zajednice, mnogi su
ve¢ odavno pomo¢ muallimima, u istoj su misiji
zbog koje Islamska zajednica postoji... Mno-
gi vjeroucitelji ovo ve¢ jesu, ali to treba kazati i
uvezati na cijelom podrucju Islamske zajednice.
Treba li da to uradi neko drugi? — Ne. Problemi
se bolje vide sa strane, ne u¢imo li naj¢escée suru
Jasin: ,,I s kraja grada Zurno dode jedan covjek i
rece: “O narode moj, slijedi one koji su poslani,...“
(Sura Ja-sin, 20.) Ko je u ovom slucaju ,na kraju
grada®, ,na margini® i ko bi trebao... Ibn Haldun
je ¢itavo jedno poglavlje u svojoj Mukaddimi po-
svetio ovom. Opet smo izmedu da li tako djelo-
vati i nai¢i na prepreke ili ostaviti tako kao $to
jeste? Lakse je ovo drugo, ali jesmo li onda oni
vjeroucitelji s pocetka...

Kako? - to je sljedea dilema. Veoma
jednostavno, nastaviti sa u¢vr§¢ivanjem veza na
nivou aktiva i muftijstva, uputiti poziv predstav-
nicima drugih muftijstava za jedan zajednicki
sastanak na kojem ¢emo ,mi“ predociti plan

aktivnosti ili ih uskladiti s planovima drugih, a
onda smo snaga koja moze i treba da djeluje, koja
¢e biti primijecena i poZeljna za saradnju, koja ¢e
realizovati projekte vazne za Islamsku zajednicu
i Bosnu i Hercegovinu, snaga koja ¢e izaci van
BiH i prenositi iskustva drugim vjerouciteljima u
Austriji, Njemackoj, Evropi...

Sljedec¢a dilema: Mozemo li mi to? — Na-
ravno da mozemo, jer nam je UzviSeni podario
tu priliku i treba je iskoristiti. ,Gospodar tvoj je
pcelu nadahnuo: Pravi sebi kucée u brdima i u du-
bovima i u onome $to naprave ljudi)“ (Sura Nahl,
68.) Ne dobiju sve pcele napravljen sanduk ili
kosnicu, Allah, dz.§. prvo spominje ono §to same
sebi naprave, a ko to nade lijepo i zdravo se osla-
di, neko ozdravi, neko mozda i prezivi od toga.
Mozda ¢e ga neka ,,bocnuti ali vrijedi.

1 reci: ‘Gospodaru moj, ucini da umrem, a
da si Ti zadovoljan mnome i ucini da iz mrtvih
ustanem, a da si Ti zadovoljan mnome, i daruj

mi od Sebe snagu koja ¢e mi pomocil’”

(Sura Isra, 80.)

Summary

A RELIGIOUS STUDIES TEACHER — CHARACTERISTICS
AND DILEMMAS!

Bekir Sabic¢

A religious studies teacher, as the present author points
out, is “endowed with the obligation” to carry the light of
Islam, and this should be the way of his conduct at all times
and in all circumstances. A religious studies teacher is in
the same time both a student and a tutor; he learns from
each and every situation and from all of those who he com-
municates with, teaches in a simple and understandable
manner, which is supposed to be the very beauty of the
profession! The author compares a religious studies teacher
to“a busy bee" The bee, although it works alone, works for
its community. Its work may not be noticed within the com-
munity; still the bee works hard and makes a contribution,
no matter how great or small it is. Therefore, it is essential
that religious studies teachers work and make every effort
individually in order to build a community that would be
useful to all its members. It is time to take specific steps in
order to create an association of religious studies teachers
in Bosnia and Herzegovina. In the concluding words of
this paper it is emphasized that the association unites all
the religious studies teachers, regardless of their religion.

1 Paper submitted for The 2nd Assembly of Islamic Religious
Studies Teachers, held on April 11th 2010 at Potocari, Srebrenica!

Sazetak

VJ E Ro U C ITE LJ Rad se fokusira na vaznost uloge vjerouditelja u javnom

diskursu pruzajuci teoretsku osnovu i prakti¢ne savjete. Pri

U J AV N 0 M tome se ukazuje na ulogu vjerociteljaiimama u danasnjem

drustvu, te nuznost njihovog javnog oglasavanja kako nji-

D I S KU RS U hova tiSina ne bi bila protumacena kao podrska nepravdi.

Emir DZAMBEGOVIC

I neka medu vama bude onih koji ¢e na
dobro pozivati i traZiti da se ¢ini dobro, a od zla
odvracati, - oni Ce $ta Zele postici.

(Ali ‘Imran, 104)

I funkcija imama i funkcija vjeroucitelja su mediji

Kroz povijest ljudskog roda vjera je igra-
la ulogu svojevrsnog garantnog lista istinoljubi-
vosti ljudskog roda koju su vjernici, kao oni koji
su bezrezervno vjerni pravdi i istini, bastinili.
No, vise od toga, vjera je garant da je ocuvan za-
vjet potpune okrenutosti dobroti u svakom ¢o-
vjeku i ,bastinjenju“i ,uzgajanju” te iste dobrote,
koja je naredena od UzviSenog. Upravo taj polog
vjere dat je u emanet vjerouciteljima i imamima,
a njegovo izvravanje narod pozorno smotri.
Kao takvi, imami i vjeroucitelji spadaju u medije
usmenog komuniciranja odn. medije malih gru-
paljudi.’ Njihova sama funkcija im daje vjerodo-
stojnost, a u doba elektronskih tehnologija svako,
posredstvom medija, moze do¢i ili sebe samog
dovesti u centar ,globalnog sela® Marshall Mc-
Luhan je rekao: ,,Medij je poruka® a u tom kon-
tekstu, kada je rije¢ o obrazovnom procesu, Aida
Hasimbegovi¢-Velenzuela primjecuje:

»Sadrzaj jeste vazan, ali je isto tako va-
zan i nacin na koji se poruka prenosi (medij).
Stvarna poruka lezi u tonu, naglasku, izrazu lica,
drzanju. Stvarna poruka prenosi se neverbalnim,
vizuelnim i zvu¢nim sredstvima. Lo$i stavovi
prema razredu reflektiraju se preko loseg medija,
a to za posljedicu ima stvaranje atmosfere koja ne
podstice ucenje i rast.“*

U tom smislu vrlo je jasno shvatiti: i
imami i vjerouditelji jesu poruka, kao i sve $to
¢ine. A kako se i koliko brinemo o $irenju rije-
¢i Bozije, gotovo da je jednako vazno kao i to
koliko i da li ju praktikujemo u svome Zivotu,
makar mi mislili da se to podrazumijeva. Neka-
da su mimber i ¢urs sa kojeg su imami govorili i
glasnik - dobosar bili jedini ,,mediji“ koji su vje-
rodostojno prenosili poruke. Danas je drugacije.
Mediji su mnogobrojni: od novina, radija, TV-a,
interneta, ali i mjesavine svih ovih medija (npr.
internet-TV) do drustvenih mreza preko kojih
svako moze oglasiti i ogladavati svoje misljenje ili
misljenje neformalne grupe kojoj pripada. Povje-
renje u vjerodostojnost redakcija i ,,govornika“ u

1 ,Leksikon mas-medija‘, Semso Tucakovi¢, odrednica , Makluan,
Marshall®, Prosperitet, Sarajevo, 2004. str.186

2 DPsihologija poduc¢avanja : da li nastavnici mogu drugacije
i bolje? Aida HaSimbegovi¢-Valenzuela. - 1. izd. - Sarajevo :
Svjetlost, 1998. str. 108

razli¢itim medijima je raznoliko medu javnosti.
Takoder, prisutan je i fenomen preferiranja poje-
dinih medija s obzirom na godine, ali i svjetona-
zor, pa i politicku partiju koje se nezvani¢no pro-
movisu u doti¢cnom mediju, te porijeklo i eko-
nomsku pozadinu. Pri tome uvijek treba imati na
umu da legitimnost naseg kontakta sa medijima
direktno ovisi o nasem kontaktu sa dZzemaatom,
u kojem mi jesmo mediji preko kojeg se konstan-
tno prenosi poruka islama i predstavlja Islamska
zajednica BiH.

Dozivljaj medija

Bilo da je rije¢ o praktikovanju $erijata
(u slu¢aju mimbera) ili nekom ,,fermanu iz Stam-
bola“ (sa usana dobosara), povjerenje koje ljudi
imaju prema medijima je od klju¢ne vaznosti.
Prije svega, o povjerenju ovisi da li ¢e ono izvrsiti
svoju ulogu sredstva za demonstraciju sile, ali i
legitimizaciju vladajuce elite i njihovih postupa-
ka. Ipak, najvaznije mjesto u zivotu ljudi, kada
je rije¢ o prirodi poruke koja se upucuje, kroz
stoljeca ima vjera. Ona je oduvijek igrala ulogu
formiranja pogleda na svijet i kao takva, obe-
zbjeduje vjerodostojnost tim istim strukturama
koje kontrolidu drzavu. U ovom slucaju, imami
predstavljaju garant za teznju pravednosti vlasti,
kao i autenti¢nosti vjerovanja, podrzavanja tra-
dicije i teznje ka dobroti cijelog drustva. Njihov
blagoslov prati upucene - to je neformalni doziv-
ljaj u javnosti. A da bi postigli naklonost vjerskih
sluzbenika ili ¢ak preuzeli ovlasti koje ima vjera,
pretendenti na vlast spremni su manipulisati me-
dijima, pa i ponizavati vjerske zajednice i crkve.
Cilj ponizavanja je jednostavan - kako je oduzi-
manje ,,uloge krunisanja svestenstvu“ u maniru
Napoleona Bonaparte, te predavanja iste ovla-
sti blagosiljanja narodu. Tu se tretman vjerskih
zajednica i crkava kao sujevjernih organizacija,
u agresivnhom ateistickom maniru, nadaje kao
jedina diferentia specifica kojom se ovakve par-
tije/stranke mogu pozicionirati na medijskom
»nebu®. Pri tome je povezivanje ateizma i ljud-
skih prava uz civilizacijski i tehnoloski napredak
samo jedna od niza propagandistickih tradicija
prethodnog sistema. Zato je vazno znati se su-
protstaviti ukoliko dode do ponizavanja vjernika
i Islamske zajednice, jer smo to, naprosto, duzni.

Javni diskurs kao farz vjerskih sluzbhenika (imama i
vjeroucitelja)

Ne pretjerujemo kada kazemo da je jav-
ni diskurs (od lat. discursus) — farz (arap. stroga
duznost). Ako imamo na umu da je diskurs ime-
nica koja oznacava formalnu diskusiju ili debatu,
a znamo da ako laz nije prokazana kao laz - ona
¢e nakon vise ponavljanja biti prihvacena kao ne-
pobitna istina. Upravo zbog toga nase je ucesce
prijeka potreba da ne bi ,krivda pravdu zamela®
Vjernicima nikada nista ne smije biti svejedno,
jer, ako nama ista bude svejedno - nevjernici-
ma i onima koji $ire nevjeru nece biti svejedno.
Nevjernicima nije svejedno da li se na TV-u vrte
muzicki videospotovi lascivnog sadrzaja ili ilahi-
jeikaside. Nije im svejedno da li se alkohol moze
kupiti u BBI-centru, pa se ¢ovjek zapita — da li su
na redu slasticarne, nakon pomenutog privatnog
vlasnistva? Procentualni broj odaziva na vjero-
nauku od skoro 93% daje nam znak da ,,poziva-
nje na dobro i odvrac¢anje od zla“ u smislu odgoja
djece radimo kvalitetno, pa nam valja i o¢uvati
zasluzeno pos$tovanje branjenjem izbora roditelja
kao znacajnog dijela javnhog mnijenja koji jesu za
vjeronauku u obrazovnom sistemu Bosne i Her-
cegovine.

Upravo ovo javno mnijenje, koje Nim-
mo definiSe kao ,,proces povezivanja vjerovanja,
vrijednosti i namjera koje pojedinci izrazavaju u
javnosti“ i utice na politicka opredjeljenja nosi-
laca javne vlasti. Tako oni pri regulisanju uprav-
ljanja drustvom konstantno re/formiraju javno
mnijenje kroz proces od tri koraka:

e fazu personalne konstrukcije u kojoj po-
jedinci iritirani problemom razmisljaju
o njemu i oblikuju svoje poimanje datog
pitanja;

o fazu socijalizacije ili kristalizaci-
je izrazavanja privatnih mnijenja
oblikujuc¢i mnijenja struktuirane javnos-
ti grupne provenijencije;

e fazu povezivanja izrazenih mnijenja s
aktivnos$cu nosilaca javne vlasti (izvrsne,
zakonodavne, administrativne i sudske)
uz “podjelu™ odgovornosti u svim faza-

ma kreiranja politike”’

To znaci da je nasa aktivnost u javnom
mnijenju neposredno, kroz ova tri koraka, po-
vezana sa aktivno$éu vlasti (izvrsne, zakonodav-
ne, administrativne i sudske), odnosno da smo i

3 “Fenomen javnosti, Asad Nuhanovic, Promocult; Sarajevo,
1998. Str. 74-75.

mi odgovorni za drustveno stanje. Ukoliko nas
smatraju nekulturnim $to uopste kazemo da smo
vjernici ili da imamo prava, trebalo bi se podsje-
titi da smo i sami krivi. Jer ,,Kad osoba poludi ili
prosto oboli, te se ponasa na Sizoidan nacin, mi
kazemo da je izgubila vezu s mozgom. Kad se ve-
lika grupa ljudi ponasa na isti nacin prema nama,

mi kazemo da oni ¢ine posebnu kulturu.*

Prema kome uvijek zauzimamo stav

Vjeroucitelji kao drzavni uposlenici
(budzetski korisnici) koji su vezani saglasnos¢u
sa nadleznim muftijstvima, te imami kao pred-
stavnici Islamske zajednice Bosne i Hercegovine’
¢esto od naroda bivaju ispitivani o stavu prema
razli¢itim temama, kao i to da li o njima vjera i
IZ BiH ima stav. Iza ovih pitanja ne stoji uvijek
mogucnost manipulisanja izjavama djelatnika IZ
BiH ili onih koji su vezani za IZ BiH, ali kako
danas svako ima pravo da iznese stav, ne treba
se ¢uditi ukoliko dode do pogresne interpretaci-
je. Nekima je ovo prvenstvena nakana, a cilj vrlo
jednostavan - stvaranje sukobljuju¢ih stavova
oko ,,prolaznih® stvari koje su bitne za Zivot. Time
se smjera optuziti vjernike za prodaju ugleda vje-
re, ali i za ,,ukazivanje da vjera i stvarni zivot ne
mogu zajedno. Upravo zbog toga, ukoliko dode
do pokusaja negativnog interpretiranja slobode
vjernika i slobode praktikovanja vjere duzni smo
reagovati. Posebnu paznju treba usmjeriti na dvi-
je kategorije javnosti:

Institucije koje moraju biti odgovorne

zbog svojih stavova, odnosno snositi

sankcije. U tom smislu zadatak vjer-
skih lica je ukazivati na moguce sankcije
politicara koje bi trebalo sprovoditi, kao

§to se sprovodi na bilo kojem radniku,

koji, ako ne radi kako treba — dobije ot-

kaz;

2. Javne li¢nosti - ¢ije djelovanje moramo
javno osuditi uz jasnu poruku: da se
uvijek ostavlja moguc¢nost ¢injenja po-
kajanja uz odgovornost pred Sudom,
uz poruku da osudujemo kriminal, a ne
ljude kao takve.

Neiskazivanjem stavova prema stvarno-
sti uvodi vjernike u stanje odsjecenosti sa ovog
svijeta koji su duzni urediti, kao §to su duzni
vlastitim pravednim primjerom $iriti svjetlo isla-
ma. Zato je i ovo javno djelovanje i ucestvova-

4 J. Henry, Culture Against Man, Vintage Books, New York, 1965,
p.94
5 U nastavku teksta koristi¢u kraticu IZ BiH

nje u diskursu oblik odgojnog djelovanja kojim
ukazujemo i djeci i odraslim da nam nista nije
svejedno i da nijedno pitanje nije suvi$no. Jos
jednom ponavljam: nama kao vjernicima nikada
nije i ne bi smjelo biti nista svejedno, bas kao $to
ni nevjernicima nije svejedno da li su na TV-u
ilahije ili golisavi spotovi. Javnost nas posmatra i
stalno provjerava da li je nasa Sutnja na neprav-
de u drustvu dokaz poboznosti kao vjernika ili
podrske nepravdi kao licemjera. Zato moramo
jasno pokazati da nam nije svejedno i to poka-
zati javnim djelovanjem. A ne bi trebalo bjezati
ni od ideje kopiranja hutbi i njihovog djelenja po
gradu.

Kada reagovati

»,Odmah i krace!“ najkrace receno. U
svakom slucaju, tekst ili komentar se mora ima-
ti u obliku c¢ija autenti¢nost nije sporna bilo
kao stampa ili kao video. Zna se desiti da napi-
si objavljeni na internetu budu povuceni ili ¢ak
izmijenjeni, te se stoga ne mogu smatrati u pot-
punosti pouzdanim osloncem za pisanje reakcije.
Ukoliko tekst nije u stampanom obliku, potreb-
no je uraditi transkripciju (doslovnu), te nakon
uradene analize i ,podvucenih® elemenata ugro-
zavanja prava vjernika postaviti argumente koji
su jasni i nedvosmisleni.

Na Sto i kako reagovati?

Kada je rije¢ o slanju reakcija na napise

i komentare novinara, te kritikovanje osoba koje
su dale intervju ili napisale komentar kao gosti,
ponekada se ¢ini da je to uzaludan posao. Me-
dutim, samo reagovanje mora imati neki uticaj
na novinare, makar samo dobili obavijest putem
e-maila da je stigla reakcija. Na kraju, ukoliko u
doti¢cnom mediju ne objave reakciju u skladu sa
propisima Vijeca za Stampu ili RAK-a (nakon
prijave pomenutim institucijama), tekst reakcije
se moze objaviti i u drugim medijima (bilo da je
rije¢ elektronskim ili printanim medijima). Cilj
ovog teksta je da pruzi neke prakti¢ne savjete za
uspjesnu realizaciju. Evo nekoliko vaznih koraka:
1. Kontaktirati Rijasetov ured za odnose

s javno$cu. Ukoliko niko nije reago-

vao djelovati preko Rijaseta. Ukoliko je

njihov ured za odnose s javnoscu vec
reagovao — onda djelovati samostalno.
Prituzbe slati na adrese medija koje su
objavile/emitovale sporni iskaz (na-

pis, komentar ili izjavu), te na adresu
nadleznih regulatornih agencija (RAK-u
i Vijecu za $tampu).

2. Kada posaljete, stavite svoje ime i
prezime, adresu i broj telefona. Obavez-
no dodati nekoliko rec¢enica kojima cete
ukazati na svoju spremost za komuni-
kaciju kao §to su: ,Ukoliko imate nekih
pitanja, slobodno me kontaktirajte na
broj 06x - xxx-xxx; Ako smatrate da bi
ova reakcija morala i trebala biti kraca,
javite da izvrsim ispravku. Ako imate
prijedlog za bolji naslov - prepustamo
vam da odlucite, ali Vas molim da mi
javite. Vijerujem da Cete u interesu svih
staviti ono sto je bolje. Ukoliko niste zain-
teresovani da objavite, molim da mi javite
kako bih ponudio nekom drugom.* Sta se
time postize? Otvorenost i olak$avanje
posla urednicima, spremnost na kom-
promis. Bilo da je rije¢ o reakciji na napis
tog medija (printanog) ili elektronskog;

3. Ukoliko ne dobijete odgovor u roku od 6
sati, pokusati uspostaviti telefonski kon-
takt, te provjeriti da li su zainteresovani
da objave ili ne.

Struktura reakcije

Svakodnevno smo u situaciji da vidimo

kako se ruse, ne samo novinarski kodovi, nego i

kodovi pristojnosti. No, to nas ne treba sprecava-

ti da va$ iskaz bude valjan. A da bi to bilo tako,

on treba imati nekoliko elemenata kojima ce se
potvrditi smisao vaseg reagovanja:

1. Navedite strukturu koju predstavljate —

¢asni poziv i vase zvanje, instituciju $kole

u kojoj radite, ali ne i da predstavljate

skolu. Takoder, navedite i vasu vezanost

zaIZ BiH, ali ne i da predstavljate IZ BiH

- nego upravo vasu vezanost. Ukoliko

prije slanja reakcije dode do povezivanja

sa uredom za odnose s javno$c¢u Rijaseta

IZ BiH, njihov pecat i zvani¢na adresa

sluzi kao potvrda autenti¢nosti i stajanja

iza vase izjave (vidi gore Na sto i kako
reagovati? pod brojem 1.)

2. Navedite tacan citat ili nekoliko rijeci
iz sporne izjave (staviti pod navodnike)
koje su dokaz kojim se vidi da je rije¢ o
diskriminaciji i/ili laganju i/ili potvori;

3. Na kraju ukazite na nepravdu prema
vama kao osobi, bilo da ste to vi, vasa
osjecanja, osjecanja najblizih, ucenika,
muslimana ili nemuslimana koji sa vama
imaju dobre odnose, ¢lanova dzemaata,
zabrinutih roditelja ili djece;

Na ovaj nacin, kroz tri jednostavna ko-
raka, vi ste se predstavili, ukazali na sumnju u
istinitost tvrdnji iznesenih u doti¢cnom mediju,
vjerodostojnost iskaza koji su predstavljeni, te
legitimnost interesa koje zastupa doti¢ni novinar
ili komentator, a ne $tetu op¢eg dobra.

Summary

RELIGIOUS STUDIES TEACHER IN PUBLIC DISCOURSE

Emir Dzambegovic¢

This paper focuses on the importance of the role of a
religious studies teacher in the public discourse by pro-
viding a theoretical base and practical advice. What is
also emphasized is the role of religious studies teachers
and imams in today’s society, as well as the importance of
their public activism as their silence may be understood

as support to injustice.

